
				এই পাতাটির মুদ্রণ সংশোধন করা প্রয়োজন। 
অপুর গায়ে ফেরা q夺
সেদিন সে স্কুল হইতে ফিরিয়া তাহদের ঘরটাতে ঢুকিতেই তাহার মা বলিল, অপু, আগে খাবার খেয়ে নে। আজ একখানা চিঠি এসেছে, দেখাচ্চি ।
অপু বিস্মিতমুখে বলিল, চিঠি ? কোথায় ? কে দিয়েচে মা ? কাশীতে তাহার বাবার মৃত্যুৱ পর হইতে এ পর্যন্ত আজি আড়াই বৎসরের উপর এ বাড়িতে তাহারা আসিয়াছে, কই, কেহ তো একখানা পোস্টকার্ডে একছত্ৰ লিখিয়া তাহদের খোজ করে নাই ? লোকের যে পত্র আসে, একথা তাহারা তো ভুলিয়াই গিয়াছে ।
সে বলিল, কই দেখি ? পত্ৰ-তা আবার খামে । খামিটার উপরে মায়ের নাম লেখা ! সে তাড়াতাড়ি পত্ৰখানা খাম হইতে বাহির করিয়া অধীর আগ্রহের সহিত সেখানাকে পড়িতে লাগিল ! পড়া শেষ করিয়া বুঝিতে-না- পারার দৃষ্টিতে মায়ের মুখের দিকে চাহিয়া বলিল, ভবতারণ চক্রবর্তী কে মা ?-পরে পত্রের উপরকার ঠিকানাটা আর একবার দেখিয়া বলিল, কাশী থেকে লিখেচে ।
সর্বজয়া বলিল, তুই তো ওঁকে নিশ্চিন্দিপুরে দেখেচিস! সেই সেবার গেলেন, দুগগাকে পুতুলের বাক্স কিনে দিয়ে গেলেন, তুই তখন সাত বছরের । মনে নেই তোর ? তিনদিন ছিলেন আমাদের বাড়ি ।
-জানি মা, দিদি বলতে তোমার জ্যাঠামশায় হন-না ? তা এতদিন তো আর কোনও
--আপন নয়, দূর সম্পর্কের । জ্যাঠামশায় তো দেশে বড়-একটা
S অপরাজিত-১

